Dolfyne

Vier edelridders van die see

onder mens se hand

aan die waterkant

om aan mense plesier te gee

Alvier wat gelyktydig spring

op jul sterte draai

en jul vinne swaai

het trane in my hart gebring.

As lywe water wikkel-klief
telkens baie bly

’n paar vissies kry

weet ek ons het jul werklik lief.

Ek wonder is jy regtig vry
gedurig gegroet
soene op die snoet

Wie is die ek en wie die jy?

